
GOUVÈNÈ CUOMO POTE AJENDA OPÓTINITE 2015 NAN ROCHESTER 
 

Kreye opòtinite ekonomik pou tout moun 
 

Amelyore ak Refòme Sistèm Edikasyon nou an 
 

Asire Jistis nan Pèsepsyon ak nan Reyalite 
 

Restore konfyans piblik 

 

4 fevriye 2015 

 

Gouvènè Andrew M. Cuomo jodia te bay diskou rejyonal “ Ajenda Opòtinite 2015” nan SUNY 

Brockport nan Rochester kote li te adrese pwoblèm kle kap afekte rejyon Rochester, enkli anons 

resan li te fè sou refòm etik pwopozisyon pou renouvle konfyans piblik la nan gouvènamn eta.  

 

Mwa pase, Gouvènè a te prezante ajenda lejislatif konplè li ak Bidjè Egzekitif pou ane a, sa ki 

fèt pou restore opòtinite ekonomik, amelyore epi refòme sistèm edikasyon nou an, epi remete 

konfidans ak konfyans nan sistèm jistis nou an.  

 

Gouvènè a jodia te mande pou tout Nouyòkè yo patiispe epi ede fè Ajanda Opòtinite a vini yon 

reyalite, sa yo kapab fè lè yo vizite www.NYGetInvolved.com. 

 

Ou ka gade prezantasyon Gouvènè Cuomo nan Rochester la. Liv règleman Ajanda Opòtinite 

2015 konplè Gouvènè a disponib la. 

 

Pami pwopozisyon ki nan Ajanda Opòtinite li a, Gouvènè Cuomo te santre sou inisyativ ki 

annaprè yo ki afekte zòn Rochester: 

Kreye Gwoup Travay Anti-Povrete nan Rochester: Rochester se youn nan vil ki pi pòv nan 

peyi a – yon reyalite ki dwe chanje. Bati sou Ajanda Opòtinite Anti-Povrete 10 pwen Gouvènè a 

epi konprann kalite bezwen inik nan Rochester, Gouvènè a ap kreye Gwoup Travay Anti 

Povrete nan Rochester. Gwoup sa a pral gen ladan 20 ajans nan eta ki pral travay ansanm 

avèk gouvènman lokal, biznis ak lidè non pwofi yo ansanm avèk moun kap eseye retire tèt yo 

ansanm avèk fanmi yo nan povrete. Gwoup travay la ap rejwenn travay ki te deja kòmanse pa 

Inisyativ Anti-Povrete Rochester, yon gwoup ki gen plis pase 60 ajans ak entèvenan ki dirije pa 

United Way of Rochester, Lidè Majorite Asanble a Joe Morelle, Majistra Lovely Warren ak 

Egzekitif Konte Maggie Brooks. Yo te konvoke pandan dènye mwa ki sot pase yo e Gwoup 

Travay Anti-Povrete Rochester a pral gen yon reyinyon inisyal avèk gwoup sa a nan semèn kap 

vini yo pou takle rasin povrete nan Rochester. 

 

 Fran Barrett se prezidan, Kowòdonatè Entè-ajans Sèvis a bi non likratif, Gwoup Travay Anti-

Povrete Rochester pral gen ladan: Depatman Agrikilti ak Mache Eta New York, Devlopman 

Ekonomik (Empire State Devlopman), Sante, Travay, ak Eta; Biwo Eta New York pou moun ki 

aje, Sèvis Abi Sibstans ak Alkòl, Sèvis Timoun ak Fanmi, Sante Mantal, Moun ki gen andikap 

Devlopman, Prevansyon Vyolans Domestik, ak Asistans Tanporè ak Dezabilite; New York State 

Divisions of Homes & Community Renewal ak Afè Veteran; ansanm avèk Konsèy Eta New York 

sou Art, Konsèy sou Timoun ak Fanmi, Komisyon sou Sèvis Nasyonal Kominotè, Inite 

Kowòdinasyon Non Pwofi, ak Ekip Pwojè Re-envestisman Opòtinite Kominotè. 

 

Wap jwenn enfòmasyon adisyonèl sou Gwoup Travay la ki disponib la.  

 

Asire aksè laj bann entènèt wo-vitès nan tout eta nan fen ane 2018: Gouvènè Cuomo te etabli 

yon objektif anbisye pou asire ke chak Nouyòkè gen aksè a sèvis entènèt wot vitès nan fen ane 

2018. Aktyèlman okenn nan popilasyon Rochester pa gen aksè a 100 mpbs (megabit pa segon) laj 

bann. Nan fason pou akonpli sa a, Gouvènè a te pwopoze pou lanse yon pwogram laj bann nan 

tout eta a ki ogmante omwen yon lòt $500 milyon nan resous prive pou kreye nouvo pwogram NY 

Broadband. Pwogram lan pral ankouraje founisè yo nan sektè prive a pou elaji aksè entènèt wot 

vitès nan kominote ki defavorize ak mal desèvi yo. Sa a se envestisman eta ki pi gwo ak pi anbisye 

nan deplwaman laj bann inivèsèl nan peyi a. Wap jwenn plis enfòmasyon disponib la. 

 

Envesti nan Nanoteknoloji, kreye omwen 500 djòb nan Rochester: Yon eleman enpòtan nan 

strateji devlopman ekonomik enèjetik‐ inivèsite Gouvènè Cuomo te yon envestisman konjwen $4.8 

milya ant Eta New York ak senk nan konpayi manifakti ki pi gwo ak pi avanse ki te pwodui 198 

mikwo-plakèt òdinatè nan mond lan, sa ki gen ladan IBM ak Intel, nan sa ki kounye a Enstiti 

Polyteknik SUNY. Estrateji a etann menm pi lwen nan rejyon Finger Lakes, kote Sant 

Komèsyalizasyon & Sistèm Smart Teknoloji Enstiti Polyteknik SUNY ofri konsepsyon mikwo-elektwo-

mekanik‐, solisyon fabrikasyon ak anbalaj a diferan endistri, ak kote New York Power Electronics 

Manufacturing Consortium (“PEMC”) – yon gwoup ki gen ladan plis pase 100 konpayi tankou GE, 

199 IBM, SEMATECH—aktyèlman ap travay avèk SUNY Polytechnic Institute sou devlopman ak 

manifakti nouvo jenerasyon enèji endistriyèl. PEMC pral kreye plizyè milye travay otman kalifye ki 

peye byen‐ nan pati Nò Eta sou pwochen senkan yo, enkli omwen 500 nan Rochester.  

